
Pendahuluan

untuk mengambil langkah yang lebih progresif, proaktif dan
berwawasan bagi mempertingkatkan lagi sumbangan masing-
masing ke arah membawa Perkhidmatan Awam kepada peng-
orientasian yang lebih bersifat global. Penyataan-penyataan
tentang isu dan persoalan yang berkait dengan tekad ke arah
menggiatkan lagi kecemerlangan pentadbiran kerajaan sebenar-
nya dipaparkan dalam ruang lingkup pembentukan norma dan
piawai proses perkhidmatan awam dalam kelangsungannya
untuk maju dan memenuhi potensinya pada abad ke 21 kelak.
Oleh itu, apa yang dipaparkan dalam buku ini berkisar kepada
skop perancangan dan refomasi Perkhidmatan Awam bagi men-
capai kejayaan yang lebih bermatlamatkan keberkesanan, glo-
balisasi, sifat penyayang, kematangan mental, bermoral serta
beradab, dan progresif.

Perkembangan Intelek dan Pengetahuan Tentang Dunia Antarabangsa

Pembicaraan tentang isu-isu seperti 'negara tanpa sempadan'
yang memaksakan setiap persoalan dibincang dalam lingkungan
luar sempadan nasional; kesalingbergantungan antara negara
dan benua; dan perubahan pada aktiviti-aktiviti sosioekonomi
daripada bersifat internasional kepada transnasional yang me-
nampakkan kedinamikannya yang tersendiri, seolah-olah telah
menghadapkan satu cabaran baru kepada Perkhidmatan Awam
Malaysia, iaitu cabaran ke arah:

(i) mewujudkan kecemerlangan pengurusan dan
kepepimpinan organisasi Perkhidmatan Awam
dalam konteks mencapai wawasan negara;

(ii) meningkatkan keunggulan dalam bidang-bidang
yang ditangani lalu mewujudkan satu bentuk

pengurusan strategi yang sejajar dengan perkem-
bangan teknologi dan industri;

(iii) mengkaji segala kelemahan, kekuatan, peluang dan
ancaman lalu meninjau pendekatan baru dalam
pengurusan dan membentuknya supaya selaras
dengan perubahan sosioekonomi dunia; dan

(iv) memantapkan citra organisasi yang menjadi teras
dalam merealisasikan Perkhidmatan Awam yang
cemerlang.

Dalam menghadapi cabaran-cabaran ini, suka ditampil-
kan di sini apa yang telah dikatakan oleh Linstone dan
Simmonds dalam buku "Future Research: New Direction" iaitu:

... we must move beyond the objective, analytic,
reductionist, number oriented, optimising and fail-
safe approach to future problems, and learn to think
with equal fluency in more subjective synthesizing,
holistic, quantitative, option-increasing, and safe-
fail ways.

Apa yang penting untuk dibangkitkan di sini ialah
komitmen setiap organisasi Perkhidmatan Awam untuk mem-
perluaskan pengetahuan di kalangan warganya mengenai dunia
antarabangsa supaya mereka dapat berfungsi dengan berkesan
dalam kumpulan yang terdiri daripada pelbagai budaya yang
mempunyai aspirasi dan citarasa yang berbeza. Ini bagi
membolehkannya berketrampilan dalam membentuk dasar dan
strategi masing-masing sehingga berupaya menghasilkan penge-
luaran atau memberi perkhidmatan yang sejajar dengan ke-

hendak masyarakat antrabangsa. Oleh itu, strategi yang ada pada
masa kini perlu dikaji dan dinilai semula dari segi kesesuaiannya
dalam menangani perubahan global yang drastik yang sering
mempengaruhi prestasi ekonomi negara. Antara langkah yang
telah dilaksanakan oleh Perkhidmatan Awam bagi mencapai
maksud di atas ialah menggerakkan proses penataran ilmu di
kalangan anggotanya iaitu dengan membina tradisi wacana se-
cara aktif dan berterusan. Ini bertujuan untuk mewujudkan ke-
trampilan dalam urusan pentadbiran dan membina sikap berani,
proaktif, agresif, inisiatif dan inovatif di kalangan warganya.
Usaha ini juga akan membantu Perkhidmatan Awam bergerak
atas landasan yang betul sehingga dapat menghasilkan peran-
cangan dan keputusan yang bijaksana. Inilah juga ciri-ciri yang
dapat melahirkan satu kelompok pemikir dalam Perkhidmatan
Awam yang mana menurut Dr. Rosabeth Moss Kanter:

"Thinkers count on their cleverness and technolo-
gical creativity to win a niche in world markets. As
their original concepts pass into common use, they
must think up new ones".

Rangka Kerja Pembangunan Sumber Manusia Menjelang Abad ke
21

Seperti yang pernah diperkatakan oleh Y.Bhg. Tan Sri Dato' Seri
Ahmad Sarji bin Abdul Hamid, untuk mewujudkan kecemer-
langan dalam pengurusan, sesebuah organisasi perlulah memper-
teguh dan mempertingkatkan paras pengetahuan sains dan tek-
nologi menjelang abad ke 21. Oleh itu, Perkhidmatan Awam yang
diharapkan menjadi pemangkin dalam usaha mencapai cita-cita
ini, mestilah terus meningkatkan kegiatan-kegiatan sampingan
yang dapat memperkukuhkan asas kemajuan negara. Antaranya

(i) mengadakan skim latihan yang berterusan dika-
langan penjawat awam yang khusus untuk me-
ningkatkan kemahiran penyelengaraan dan pengu-
rusan peralatan-peralatan teknologi moden;

(ii) meningkatkan sistem jaringan dan rangkaian per-
khidmatan antara organisasi-organisasi seluruh
dunia bagi memudahkan capaian kepada maklu-
mat serta komunikasi yang cekap dan berkesan;

(iii) memantapkan interaksi dan kerjasama dengan
badan-badan penyelidikan dan pembangunan
sama ada dalam atau luar negeri sehingga mem-
bawa kepada wujudnya perkongsian sumber; dan

(iv) meningkatkan pendokumentasian hasil maklumat
sehingga membolehkan sesebuah organisasi da-
lam Perkhidmatan Kerajaan muncul sebagai pu-
sat sumber dalam bidang khusus masing-masing.

Penutup

Dalam suasana persekitaran organisasi yang selesa dan pada
tahap pemilikan ilmu yang tinggi ini maka sakhsiah serta ciri-ciri
kepimpinan yang berperspektif global dapat dibina di kalangan
anggota Perkhidmatan Awam. Oleh itu, gagasan-gagasan yang
dinyatakan dalam ucapan-ucapan Y.Bhg. Tan Sri Dato' Seri
Ahmad Sarji bin Abdul Hamid seperti yang dimuatkan dalam
buku ini adalah merupakan refomasi pembaHaruan pentadbiran
yang membawa kepada penyuburan pemikiran, membina sikap
proteknologi, dan membangunkan motivasi serta identiti ter-
sendiri anggota Perkhidmatan Awam supaya masing-masing

ialah dengan memperkembangkan kegiatan penyelidikan dan
pembangunan yang menjurus ke arah budaya mencipta atau
inovasi yang bersesuaian dengan keupayaan tempatan. Budaya
mencipta atau inovasi yang dimaksudkan di sini ialah satu tabiat
organisasi untuk sentiasa menghasilkan idea-idea baru, memper-
kembangkannya lalu diperkenalkan dan dilaksanakan untuk ke-
perluan semasa. Kegiatan sebegini membawa manfaat yang besar
kerana dalam keadaan-keadaan tertentu, kita tidak boleh meng-
harapkan syarikat-syarikat multinasional yang beroperasi di sini
memindahkan teknologi dan hasil penyelidikannya.

Kegiatan penyelidikan dan pembangunan tidak sukar
untuk digerakkan dengan giat kerana kita kini didokongi oleh
prasarana teknologi yang berupaya menampilkan aliran maklu-
mat dengan cekap dan berkesan, contohnya Internet, Electronic
Data Interchange, dan Multimedia Super Coridor. Kita juga turut
dihadapkan dengan ciptaan alat-alat komunikasi moden yang
memberi manfaat dari segi perkongsian sumber. Ini kerana ia
memudahkan kita untuk berinteraksi dengan pakar dalam pel-
bagai bidang sambil mendedahkan serta memperkayakan kita
dengan segala bentuk pengetahuan baru. Walau bagaimanapun,
manfaat yang dinyatakan di atas tidak akan dapat dicapai se-
kiranya tenaga manusia di sesebuah organisasi tidak dilengkap-
kan dengan kemahiran teknikal yang membolehkan seseorang
memahami aspek fungsian setiap prasarana teknologi yang di-
cipta sama ada dari aspek kaedahnya, prosesnya, atur caranya,
dan tekniknya. Implikasinya, setiap organisasi dalam Perkhid-
matan Awam mestilah menyusun satu rangka latihan teknikal
untuk pekerjanya secara tersusun dan rapi supaya selaras dengan
corak kemajuan yang pesat dalam bidang teknologi maklumat
dan komunikasi. Perancangan sebegini amat penting khususnya
di peringkat negara memasuki era globalisasi ini yang tertumpu
kepada pembinaan tenaga kerja yang mahir yang berupaya

memanfaatkan sepenuhnya penciptaan alat komunikasi dan tek-
nologi maklumat yang canggih dan moden sehingga berupaya
mewujudkan satu budaya yang dinyatakan sebelum ini iaitu
budaya mencipta atau inovasi.

Selain kemahiran teknikal, tenaga penggerak Perkhid-
matan Awam khasnya peneraju Kementerian/Jabatan dan
Agensi Kerajaan hendaklah diberi kemahiran konseptual. Ini
bagi membolehkan mereka berfikir secara strategi dan kreatif
dalam mencari kaedah-kaedah yang baik dalam menyelesaikan
sesuatu permasalahan yang berperspektif global sambil mene-
roka bidang-bidang baru yang dapat ditangani yang memboleh-
kannya menjadi pemimpin dalam bidang tersebut. Kemahiran
konseptual ini juga penting untuk dipupuk memandangkan ia
berupaya:

(i) menampilkan satu bentuk 'analytical orientation'
dalam diri setiap pemimpin organisasi;

(ii) memberi satu bentuk pemikiran yang luas dan
terbuka sehingga memampukan seseorang pega-
wai mendiagnos dan menilai sesuatu berdasarkan
ilmu;

(iii) melahirkan ciri kepemimpinan yang berperspektif
global yang membolehkan seseorang melihat se-
suatu dari kaca mata keseluruhannya. Ini bermak-
sud ia mempunyai satu tahap intuisi yang tinggi.

Oleh itu, bagi merealisasikan keadaan ini Y.Bhg. Tan Sri
Ketua Setiausaha Negara telah menyarankan supaya setiap
organisasi Perkhidmatan Awam melaksanakan strategi-strategi
berikut:

lebih bersifat luwes dalam menangani masalah semasa, berke-
trampilan dari segi persepsi, kepekaan serta inovasi, dan mampu
memantapkan jalinan kerjasama serta menyesuaikan diri dengan
kelompok pelbagai budaya.

Oleh itu, penghasilan buku ini adalah penting kerana ia
berfungsi sebagai rujukan penting kepada setiap penjawat awam
untuk meninjau segala peluang, cabaran dan kemungkinan baru
dalam Perkhidmatan Awam lalu membangun dan membentuk-
nya supaya selaras dengan perkembangan tekn'ologi dan industri
serta perubahan sosioekonomi dunia. Gandingan dan iltizam
antara seluruh organisasi Perkhidmatan Awam Malaysia amat
diperlukan bagi membentuk citra Perkhidmatan Awam yang
unggul dan bertaraf dunia yang menitikberatkan pembangunan
yang seimbang di kalangan anggotanya dari segi membina
kecemerlangan akal, kemahiran dan kecekapan bekerja, serta
pembinaan adab dan akhlak yang mulia.

Sidang Editor
Ogos 1996

